
PEKELILING JABATAN PENDAFTAR BILANGAN 2 TAHUN 2019 

PENGECUALIAN POTONGAN PINJAMAN PERUMAHAN BAGI PENGIRAAN 

PENDAPATAN BERSIH PENJAWAT AWAM 

[Telah diluluskan oleh Mesyuarat Lembaga Pengarah Universiti  

Kali Ke-65 (Bil. 1/2019) pada 3 Mac 2019] 

 

 

1.0 TUJUAN 

  

Pekeliling ini bertujuan untuk memaklumkan kepada semua staf mengenai 

pemakaian Surat Edaran Tahun 2017 – Pengecualian Potongan Pinjaman 

Perumahan Bagi Pengiraan Pendapatan Bersih Penjawat Awam. 

 

2.0 LATAR BELAKANG  

 

2.1 Melalui Surat Edaran Tahun 2017 rujukan JPA.BK(S)328/2 Jld.13(9) 

bertarikh 24 Januari 2017 berkaitan Pemantauan Ke Atas Pegawai Yang 

Berada Dalam Keterhutangan Kewangan Yang Serius, Ketua-ketua Jabatan 

perlu memantau pemotongan gaji pegawai dengan tidak meluluskan 

pemotongan sekiranya akan mengakibatkan Pegawai Awam menerima 

pendapatan bersih kurang daripada 40% dan mengambil tindakan 

tatatertib ke atas Pegawai Awam yang didapati melakukan penipuan yang 

boleh menyebabkan Pegawai Awam mengalami masalah keberhutangan 



 

 
 

serius misalnya dengan memalsukan penyata gaji untuk mendapatkan 

pinjaman. 

 

2.2 Walau bagaimanapun, Surat Edaran Tahun 2017 dengan rujukan 

JPA.BK(S)328/2 Jld.15 (30) Pengecualian Potongan Pinjaman Perumahan 

Bagi Pengiraan Bersih Penjawat Awam bertarikh 13 November 2017 telah 

memberi pengecualian potongan pinjaman perumahan bagi pengiraan 

pendapatan bersih penjawat awam.  

 

3.0 PELAKSANAAN 

3.1 Jawatankuasa Khas Perumahan Penjawat Awam 1Malaysia (PPA1M) 

Bilangan 5 Tahun 2017 yang dipengerusikan oleh YBhg. Tan Sri Ketua 

Setiausaha Negara pada 3 Oktober 2017, telah menyarankan supaya 

pengecualian diberikan ke atas pelaksanaan arahan surat JPA.BK(S)328/2 

Jld.13(9) Pemantauan Ke Atas Pegawai Yang Berada Dalam Keterhutangan 

Kewangan Yang Serius, ANM/SPP/M/3/10 Jld.20(11) Pelaksanaan Sekatan 

Bayaran Potongan Gaji Penjawat Awam Maksimum Potongan 60% dan 

Pekeliling Perbendaharaan Bil. 10 Tahun 1994 Skim Pembiayaan 

Perumahan Perbendaharaan Secara Islam (SPPI) bagi pinjaman yang 

melibatkan pembelian rumah untuk memastikan penjawat awam dapat 

memiliki rumah yang dianggap sebagai keperluan asas hidup. 

3.2 Bagi memastikan hasrat tersebut terlaksana, pinjaman perumahan adalah 

dikecualikan daripada pengiraan potongan gaji 60% dalam slip gaji 

pegawai. Ini bermakna pegawai layak memohon pinjaman perumahan 

walaupun pengiraan pendapatan bersih (take home pay) kurang daripada 

40%. 

 

 

 

 

 

 




